
FARO DA CULTURA Xoves, 2 de novembro de 2006 VFARO DE VIGO

L I B RO S

C
ando unha empe-
za a pasar as páxi-
nas desta novela,

sábeo. Cando remata, ta-
mén. A prosa de Barnes,
envolvente, dinos xa den-
de o comezo que estamos
ante unha desas obras
que fican no maxín a pe-
sar da pátina do tempo.
Arthur e George iníciase
coa presentación dos
dous personaxes princi-
pais, case antagónicos.
Con Arthur asistimos á
formación do grande es-
critor que despois sería
Conan Doyle, aprenden-
do da man do narrador
omnisciente os
medos do
creador de
Sherlock
H o l -
mes,

os seus anceios e os seus
segredos máis íntimos.
Con George,trasladámo-
nos ata a Inglaterra rural
de finais do século XIX,
coñecemos unha familia
parsi e escocesa á vez e in-
troducímonos no mun-
do dun tranquilo home
que sempre viu a cidade
como unha porta cara a
liberdade. Preséntanse-
nost simultaneamente
cracteres diferentes, de
xeito que xa intuímos
que esas vidas están con-
denadas a cruzarse. Espe-
cialmente, porque ambas
se cinguen por consisten-
tes fios invisibles: os da
preocupación pola honra
e os do desexo de recoñe-
cemento social; ademais
do interese último que
ambos chegan a ter pola
función da relixión na so-
ciedade: Conan Doyle,xa
autor de culto, coñece a
historia da inxusta con-

dena de George a traves
da carta que este lle envía.
A partir de aí, decide em-
barcarse na empresa de
conseguir o seu indulto,
xogando, dalgún xeito, a
converterse no personaxe
que creara e tomando co-
mo Watson ao seu axu-
dante Wood. Neste pun-
to, os amantes das nove-
las do famoso detective

atoparán

pega-
das de

como se vi-
viu o fenómeno

Holmes na Inglate-
rra victoriana, pois

Barnes brinda pinceladas
sinxelas, pero ben descri-
tivas: ao mesmo tempo
que falece o pai de Arthur
en Londres os cabaleiros
mostran fitas negras en
sinal de do pola morte de
Sherlock.

Alguén poderá pen-
sar que Arthur e George é
unha novela baseada na
omnipresenza dos dous
personaxes principais.
Porén, o seu autor volve
amosar a maxia que
agroma do seu imaxina-
rio ao colocar ao redor
deles uns caracteres ben
definidos, que non fan
senón mostrar o grande
coñecedor da condición
humana que é. Deste xei-
to, Maud (a irmá de Ge-
orge), Jean (a segunda es-
posa de Arthur) ou as
nais de ambos son perso-
nalidades especialmente
traballadas, que permiti-
rán ao lector realizar un-
ha fonda reflexión sobre
o papel da muller e as di-
ferentes actitudes das

mesmas na Inglaterra do
cambio de centuria.

O trazado da trama
resulta ser un sinuoso
vieiro polo que o autor
nos conduce con gran
soltura. A densidade da
historia presentada é un
reto e unha complicación
á vez, que Barnes conse-
gue superar cunha coida-
dosa ambientación e, so-
bre todo, con perspecti-
vas que semellan diversi-
ficarse para acabar con-
verxendo nos grandes
temas: a crenza,o amor,o
orgullo, os prexuízos ou a
culpabilidade. Porque
George, como manifes-
tou Barnes, quere ser un
exemplo de como se
adoita xulgar mal a al-
guén só por ser doutra
raza. A novela eríxese en-
tón como marco de refle-
xión.

Se preciosista foi o la-
bor do creador, non me-
nos preciosista foi a do
tradutor. Xesús Fraga
consegue trasladar a un
galego coidado, mesmo
fermoso, un texto de
complicada adaptación.
Cómpre resaltar, neste
sentido, o inxente traba-
llo dos correctores da edi-
tora (moitas veces silen-
ciado, outras tantas des-
coidado), que consegui-
ron facer agromar un li-
bro practicamente sen
grallas.

George, ao comezo
da obra, di que todos te-
mos, na vida, unha viaxe
que facer. Mágoa que só
teñamos unha vida e sor-
te que a literatura,a través
de obras coma esta, nos
permita facer viaxes tan
interesantes, onde os hu-
manos podemos apren-
der dos erros doutros hu-
manos.E a pesar de que a
culpa de todo, como ta-
mén pensa George con-
tra o final, sexa de Sher-
lock Holmes.

Cando Arthur quixo ser Sherlock

Magnífico Barnes
A

lén da abondosa pro-
dución estritamente
poética e narrativa de

Xosé Neira Vilas, os textos que
poderiamos denominar de in-
vestigación ou testemuña ocu-
pan un espazo máis que reve-
lador no corpus creativo do
autor de Gres. Neste campo
devandito obras como a serie
composta por tres volumes
baixo o título de Memoria da
emigración, a triloxía chamada
Crónicas galegas de América e
outros volumes como O sarillo
do tempo ou Xentes e camiños
constitúen hoxe por hoxe
unha inestimable, senlleira
e valiosa achega para o co-
ñecemento das actividades
e da presenza da colectivi-
dade galega na emigración
ou no exilio americano.

Arestora convídanos Xo-
sé Neira Vilas a pasear polo
que é o seu primeiro libro de
corte memorialístico –coa es-
peranza de que esta serie ago-
ra iniciada teña continuidade-,
baixo o título de Vinte anos re-
tornando.A través das súas pá-
xinas o lector asiste á transla-
ción por escrito da memoria
fecunda e,en ocasións,absolu-
tamente prodixiosa, da ducia
de viaxes que realizou xunto
con Anisia Miranda no perío-
do que vai de 1972 até 1992,
data na que deciden ambos os
dous, tras un longo percorrido
de máis de corenta anos a vivi-
ren as experiencias da emigra-
ción americana, radicárense
en Galicia dun xeito definitivo.

Velaquí, así pois, na reali-
dade, a compilación de doce
diarios minuciosos centrados
maioritariamente no relato
sentido dos encontros cos fa-
miliares e cos amigos, mais ta-
mén na transmisión das expe-
riencias vividas a través da in-
terpretación dos acontece-
mentos políticos e culturais
daquelas dúas décadas; co-
mentarios aos que se engaden
diversas táboas sincrónicas dos
feitos culturais e socio-políti-
cos que se deron nos devandi-
tos vinte anos. Deste xeito re-
vélanse, cunha prosa limpa e
directa,as amentadas vivencias
a abalaren entre a nostalxia do
abandonado e compartido
xunto co devezo inalterable
polo retorno, agromando ase-
made tanto a verificación do

palpable contraste entre os
mundos desemellantes que se
entrecruzan coma o senti-
mento de pertenza non unica-
mente a un lugar, a unha pa-

tria, senón a

dúas ou
tres terras tri-
padas e admiradas
por un igual: Cuba, Ar-
xentina e Galicia.

A presente entrega de
Neira Vilas serve, ao tempo,
para constatar esa intensa e
laboriosa angueira cultural
levada a cabo, aquí e acolá,
durante estes anos; quer con
Anisia Miranda, quer cos
Dieste, Blanco Amor, Luís
Soto, Isaac Díaz Pardo, Luís
Seoane, Méndez Ferrín,Ben-
Cho-Shey, Avilés de Tara-
mancos, Lorenzo Varela, Pi-
ñeiro, Xesús Alonso Monte-
ro e tantos outros, entre os
que ocupa, sen dúbida nin-

gunha, un máis que salienta-
ble lugar entre os literatos
máis talentosos da nosa tra-
dición escrita contemporá-
nea, radicalmente unilingüe
e afervoadamente compro-
metido co seu país e coa súa
literatura, malia que agora
queiran confundirnos con
polémicas resésigas verbo
do que é e o que non é lite-
ratura galega. Aínda que fo-
se só por iso este Vinte anos
retornando merecería un
respecto e a nosa atención.
Mais cando temos a convic-
ción de que este volume se

converte de seu

nunha
fonte inesti-
mable de in-

formación cultural para o
período que trata e supón a
revisión sentimental de dúas
décadas de vida de Neira Vi-
las e Anisia Miranda, ese
respecto e atención convér-
tese en intensa admiración
e, teño para min, xusto re-
coñecemento público.

O
autor
sábenos
conducir con
soltura no
vieiro dunha

trama sinuosa


